
KONTROLLKOMITEEN SIN RAPPORT 

FOR ÅRSMØTEPERIODEN 2012 - 2013 

 
1.Kontrollkomiteen si samansetning: 

Kontrollkomiteen sine medlem i 2012 – 2013 har vore Trond Sundnes (DN), 

Ingvild Rugland (Bergens Tidende) og Heidi Molstad Andresen (Dagbladet), med 

sistnemnte som leiar.  

 
2. Kontrollkomiteen sine oppgåver: 

Kontrollkomiteen skal jamfør vedtektene ”fortløpende få tilsendt dokumenter som 

behandles av styret, referat fra styremøter og regnskapsrapporter. Årsberetning 

og regnskap skal sendes kontrollutvalget snarest og senest tre uker før årsmøtet. 

Kontrollutvalget avgir til årsmøtet en egen årsrapport om styrets forvaltning av 

sine oppgaver og stiftelsens økonomi”.  

Kontrollkomiteen driv etterkontroll, og kommenterer difor ikkje pågåande 

diskusjonar i styret. 

 
3.Komiteen si verksemd i årsmøteperioda:  

Ein samla komité hadde 5. februar 2013 telefonmøte med styreleiar Jan Gunnar 

Furuly og sekretariatsleiar Jens Egil Heftøy med gjennomgang av mellom anna 

rekneskapen for 2012. Komitéleiar hadde 8. februar eit oppfølgingsmøte med 

sekretariatsleiaren i Oslo. Komiteen har elles hatt kontakt seg i mellom og med 

sekretariatsleiar per epost og telefon. Utover dette har kontrollarbeidet skjedd 

gjennom dokumentkontroll. 

 
4. Merknader frå utvalet: 

 
4.1: Informasjonsflyt  

Kontrollkomiteen har i perioden hatt god tilgang på informasjon frå styret og fått 

tilsendt referat, sakspapir og rekneskap fortløpande. Sekretariatsleiar har også 

vore svært behjelpeleg med tilleggsinformasjon når komiteen har bede om dette. 

Komiteen har ikkje vorte førelagt saker som evt. har vorte handsama per epost.  

 
4.2: Suppleringsval til styret 

Christel Marie Stabæk skifta jobb i årsmøteperioda. 30. august gav styret henne 

permisjon frå vervet fram mot årsmøtet, og bad, i tråd med vedtektene, SKUPs 

Råd om å foreta suppleringsval. Styret oppmoda Rådet om å supplere med ei 

kvinne, og at suppleringsvalet vart gjennomført i løpet av to veker.  

11. september informerte Rådet om at dei hadde valt Aagot Opheim 

(Adresseavisen) til nytt medlem av SKUP-styret.  

Det har lenge vore praksis å gje permisjon ved slike høve, men komiteen stiller 

likevel spørsmål ved om det formelt sett vil vera meir korrekt å løyse 

styremedlemmen heilt frå vervet.   

 
4.3: Økonomi 

 

 
   2012  2011*  2010  2009  2008** 

Ordinære delt. 506  559  446  454  522 



Studentar  10  3  11  19  34 

Andre delt.  3  2  6  3  7 

SKUP   84  110  78  68  41 

(Herav utanl. fl 18  22  9  13  5) 

Totalt   603  674  541  544  604 

Budsjett  0  0  0  0  290 000 

Resultat  - 272 144  69 000 55 000 -420 000 159 000 

Eigenkapital  608 976 881 000 812 000 757 000 1.177000 

 

*Nordisk spor på konferansen, som utløyste noko reisestøtte frå NJC 

**SKUP arrangerte også GIJC på Lillehammer same året 

 

For 2012 er underskotet på kr 240 000. Eigenkapitalen har gått ytterlegare ned. 

Den historiske oversikten illustrerer at høge deltakartal ikkje er nokon garanti for 

ei god botnline. Høgare inntekter i form av auka deltakaravgift, fleire deltakarar, 

annonsesal og støttemidlar vil vera positivt, men er ikkje ei langsiktig løysing for 

å få ein stabil økonomi og sikre ein sunn eigenkapital.  

 

SKUP skal ikkje vera eit overskotsføretak. Eigenkapitalen er likevel ein viktig 

garanti for at SKUP kan overleve eitt eller fleire dårlege år. Med utviklinga dei 

siste åra har stiftinga i dag ein utsett eigenkapitalposisjon.  

Komiteen meiner styret bør jobbe målretta for å bygge opp att ein eigenkapital 

som gjer stiftinga i stand til å handtere og overleve to dårlege konferanseår, 

anten dei skuldast nedgangstider i bransjen og låge deltakartal, eller force 

majeure-situasjonar, der SKUP sjølv må dekke kostnader om konferansen blir 

sterkt redusert eller må avlysast på kort varsel.  

 

 
 

Komiteen sitt overordna råd er difor at styret framover primært fokuserer på å få 

ned dei samla kostnadene til konferansen.  
 

SKUP har god kontroll på utgifter til foredragshaldarar. Sekretariatsleiaren har 

hand om tinging av billettar og overnatting. Dei største sprekkane i 2012 knyt seg 

til underhaldning og tekniske utgifter, der vedtaka blir gjort fortløpande opp mot 

konferansen.  



Det er eit samla styret som vedtek budsjettet, og som har det endelege ansvaret 

for alle vedtak som vert gjort er innafor budsjett. Sekretariatsleiar skal ha dag-til-

dag- kontroll med økonomien.  

Sekretariatsleiar signaliserar at styret sin kreative prosess i stor grad er lausriven 

frå budsjettet, og at han ikkje har sett det som sitt mandat å freiste å overprøve 

styret sine vedtak. 

 

Komiteen vil difor tilrå ei tydelegare rolleavklaring. Styreleiar, økonomiansvarleg 

og sekretariatsleiar har overordna ansvar for å sjå til at den samla summen av 

vedtak som blir gjort er i tråd med budsjettet.  

Dersom sekretariatleiar ser at styret er i ferd med å avgjersler som avvik frå eller 

samla vil føre til avvik i budsjettet, bør sekretariatsleiar gjere styret merksam på 

dette og kome med økonomiske tilrådingar før vedtak blir fatta. 

Sekretariatleiaren si tilråding, og styret sitt vedtak, bør framgå av referatet.  

Kanskje kan det óg vera nyttig om dei ulike budsjettpottene har sin plass i 

programmatrisa, slik at styret til ei kvar tid er medvitne om forbruk i høve til 

budsjett. 

 

SKUP-skulen og arbeidsleiarskulen vart mellom anna etablert for å gje SKUP nye 

inntekter. Som på den ordinære konferansen, skulle bidrag frå førelesarar vera 

basert på dugnad. Begge skulene gjekk med underskot i fjor, grunna ein 

kombinasjon av lågt deltakartal og høge utgifter til forelesarar/administrasjon. 

Komiteen meiner det er viktig at ein her får attende dugnadsanden, slik at styret 

har minimalt med utgifter utover det som er naudsynt til administrasjon. 

 

 

Bergen, London og Ål  

15.02.2012 

 

 

Ingvild Rugland   Trond Sundnes Heidi Molstad Andresen (leiar) 

  

 
 


